
III. EDICTUM DE MONETA*

Quandoquidem® ex multiplicata moneta plurimum ad regnum nostrum detrimenti pervenit®, quae non
aliunde multiplicata magis est, quam ex eo, quod illustris dominus Albertus Marchio Brandemburgensis
in Prussia dux nepos noster charissimus, postquam ipsi cudere monetam desiimus, tot edictis et
denuntiationibus nostris de sententia et consilio omnium regni nostri ordinum factis adduci non potuit, ut
quam ad rem exemplo etiam nostro erat invitatus ab ea cudenda super sederet. Habita cum regni nostri
consiliariis matura deliberatione quemadmodum provideri posset ne plus etiam deinceps ex hac tanta
monetae multitudinae, quam summa propterea vilitas est consequuta regnum nostrum detrimenti caperet.
Solam hanc rationem invenimus, ut edicto nostro caveremus, ne quis in posterum in regno nostro ea uti
auderet, quoniam vero

* W MKii MK>wystepuje pod nagtowkiem: Scheda aedicto de moneta inserta, po ktorym nastepuje krolewskie polecenie
ogloszenia, skierowane do senatorow: Mittimus Sinceritati Tuae aedictum de illustrissimum dominorum Alberti in
Prussia ducis et loannis Marchionum Brandemburgensium ac Frederici Legnicensis ducis moneta, quod ut Sinceritas
Tua in templis, foris et aliis locis publicis civitatum, oppidorum et villarum praefecturae suae voce praeconis
publicandum curet mandamus. ® Poprzedzone nadpisanym: Et singulis litteris insertum edictum de moneta sub hac
verborum forma (MK1); Series aedicti (MKz2). ¢ proveniat MKo.

repetente adeo usum eius interdicere absque gravi multorum iactura non potuimus certum tempus
praescribendum duximus intra quod providere omnes teneantur, ut omne monetae genus quod cudit
illustrissimis dominus Albertus in Prussia dux ex finibus regni nostri exterminetur. Quamobrem
mandamus praesentibus, universis et singulis cuiuscunque status et conditionis fuerint, ut quicquid
habuerint monetae ex officina illustris domini Alberti in Prussia ducis nepotis nostri charissimi, id omne
ante festum divi Michaelis proximum [29 LX 1546], qua possunt ratione exportandi ex regno nostro curent.
Quod, si qui citra incommodum suum¢ facere non possunt, tum Cracouiam in officinam nostram
monetariam omnem eiusmodi monetam comportent, iustum pro ea pretium accepturi, quod si quis post
festum divi Michaelis proximum eam habere deprehensus fuerit, ubicunque reperta erit, eam in commissi
causam cecidisse decernimus et fisco nostro volumus applicari. Nisi forte in his comitiis quae in regno
nostro proxime per nos habebuntur aliud erit aliquod consultum in eos qui edictum hoc nostrum violare
ausi fuerint. De ea vero moneta quam illustres domini Ioannes Marchio Brandenburgensis et Fridericus
dux Legnicensis cuderunt, quod pridem edictum sint auctoritate nostra regia promulgatum!, ne quis ea in
regno nostro uteretur id ratum esse et iterari volumus. Quod si quis vero circumventus fuerit, ne maius ex
ea detrimentum patiatur, volumus, ut ante festum divi loannis Baptistae [24 VI 1546] eam ad officinam
nostram monetariam perferat pro singulis grossis quinque ternarios accepturus, quod si qui ea uti post
festum divi Ioannis voluerint in eos poena falsi animadvertemus.

4 omnium MKo.

! Por. wyzej, nr XXXVI, IV, V — sejm walny piotrkowski 1527-1528 r. Blizej na ten temat: W. Terlecki, Reformy
monetarne Zygmunta I ,, Wiadomosci Numizmatyczne”, R. VII, 1963, z. 2, s. 43-58.

